
Қазақстандағы агроөнеркәсіптік кешен серпінді дамуына қарамастан, ауыл
шаруашылығының кейбір салалары әлі де болса мемлекет пен инвестициялаушы
құрылымдар тарапынан қолдау көрсетуді қажетсінеді. Әсіресе, ауыл
шаруашылығы техникаларының паркін жаңарту қажеттілігі жөніндегі мәселе,
сондай-ақ, елімізде балық шаруашылығы саласын қайта жандандыру мәселесі
белсенді түрде талқылануда.  Аталмыш бағыттарды қарқынды дамыту
миссиясын агроөнеркәсіптік кешенге инвестиция салатын еліміздегі ірі қаржы
институты – «ҚазАгроҚаржы» АҚ өз мойнына алып отыр. Компания ҚР
Үкіметінің 1999 жылғы 24 қарашадағы №1777 қаулысына сәйкес 1999 жылы 28
желтоқсанда құрылған.

Компанияның негізгі мақсаты – ауыл шаруашылығы тауар өндірушілерінің
қаржы қаражаттарына, сондай-ақ, лизинг негізінде технологиялық жабдықтарға
деген қол жетімділігін қамтамасыз ету арқылы республиканың аграрлық
секторының дамуына қолдау жасау.

«ҚазАгроҚаржы» АҚ миссиясы ауыл шаруашылығы тауар өндірушілерін
қолайлы қаржы қаражаттарымен, сонымен қатар лизинг негізінде ауыл
шаруашылығы техникаларымен және технологиялық жабдықтармен қамтамасыз
ету арқылы агроөнеркәсіптік кешенді техникалық және технологиялық жағынан
жаңарту болып табылады.

Жарғылық мақсаттарды іске асыру үшін Қоғам келесі қызмет түрлерін
жүзеге асырады: агроөнеркәсіптік кешендегі лизингілік қызмет;
агороөнеркәсіптік кешен субъектілерін несиелендіру және оларға қаржы
қызметін және басқа да қызмет көрсету; агроөнеркәсіптік кешенді дамытуға
бағытталған республикалық бюджеттік және басқа бағдарламаларды іске
асыруға қатысу.

«ҚазАгроҚаржы» АҚ қызметінің негізгі мақсаттарының бірі ірі жер
иеленушілерге лизингке ауыл шаруашылығы техникалары мен жабдықтар беру
арқылы Қазақстан Республикасының машина-трактор паркін жаңарту болып
табылады. Сөйтіп, өзінің бүкіл қызмет атқарып келе жатқан уақыты ішінде
Қоғам жалпы құны 187 млрд. теңгеге 27,5 мың бірліктен астам әр түрлі ауыл
шаруашылығы техникалары мен қайта өңдеу жабдықтарын сатып алуды
қаржыландырды.  Ауыл шаруашылығы техникасын лизингке беру компанияның
портфеліндегі қызметінің 70 % құрайды.

2013-2020 жылдарға арналған АӨК дамыту бағдарламасына (Агробизнес-
2020) сәйкес, 2013 жылдан бастап ауыл шаруашылығы тауар өндірушілерін



қолдаудың жаңа бағыты ауыл шаруашылығы техникалары мен арнаулы
техникалар лизингісіне «ҚазАгроҚаржы» акционерлік қоғамымен жасалатын
шарттар бойынша сыйақы ставкасының бөлігін субсидиялау арқылы жүзеге
асырылатын кәсіпорындарды қаржылай сауықтыру болып табылады.
Субсидиялау ережесіне сәйкес, мемлекет ауыл шаруашылығы тауар
өндірушілеріне жалпы қаржыландыру ставкасының 7% есесін қайтаруға
міндеттенеді. Сөйтіп, «ҚазАгроҚаржы» акционерлік қоғамындағы ауыл
шаруашылығы техникалары мен арнаулы техникалар лизингі бойынша ставка
субсидиялануды бірге есепке алғанда, 5,8% құрады (5,7% жыл сайынғы тиімді
ставкамен). Субсидиялау мерзімі оны 7 жылға дейін ұзарту мүмкіндігімен 3
жылды құрайды. Компанияның портфеліндегі қызметінің 25%-н инвестициялық
жобалар құрайды. Бүгінде ауыл шаруашылығының тынысын ашып, өрісін
кеңейту тізгінін «ҚазАгроҚаржы» АҚ-ы қолға алып отыр. Осы бағытта
компания инновациялық жобаларды жүзеге асыруда.

«ҚазАгроҚаржы» АҚ 2020 жылға қарай көрінісі – бизнес жүргізудің
жоғарғы стандарттары мен сенімділігі негізінде қолайлы қаржы қызметтерін
көрсету әрі техникалық және технологиялық жағынан жаңарту бойынша
лизингілік қызметті жүзеге асыру арқылы республиканың аграрлық секторын
дамытуға қолдау жасау мақсатында меншікті өз активтерімен тиімді
басқарылуын қамтамасыз ететін Қазақстанның агроөнеркәсіптік кешеніндегі
негізгі қаржы-инвестициялық ұйым болу.

Қазіргі кездегі «ҚазАгроҚаржы» АҚ нарықтағы жағдайының күшті және
әлсіз жақтары  келесі кестеде берілген.

Кесте 1- «ҚазАгроҚаржы» АҚ жағдайына талдау
Күшті жақтары Әлсіз жақтары

Компанияның клиенттері арасында
жағымды бейнесінің қалыптасуы

Кадрлардың азаюы

Қазақстандық лизингтік нарықты
дамыту мақсатымен «ҚазАгро» ҰХ мен
басқа да мемлекеттік органдармен
тығыз байланыста жұмыс істеуі

Қажетті ақпаратты алу
мақсатында, мемлекеттік
және де атқарушы
органдармен әлсіз қарым-
қатынас жүйесі

Техника мен құрылғылардың үлкен
спектрі, климаттық жағдайлардың
бұзылуы кезінде төлемдерді кейінге
қалдыру механизмі, лизингтің тиімді
шарттары

Бизнес процесстерінің
оптималданбауына
байланысты
қаржыландыруды алудың
күрделі шарттары

АӨК-ның тұрақты дамуы негізіндегі
Компанияның жұмысына жоғары
сұраныс

Төменгі сыйақы
мөлшерлемесімен берілетін
бюджет қаражаттарының
шектеулілігі

Жоғары маманданған басшы мен
жұмыскерлерді қамтитын корпоративті
басқару жүйесі
Мемлекеттік қолдау



Жоғары қаржылық тұрақтылық
Ескерту: «ҚазАгроҚаржы» АҚ Даму стратегиясы негізінде құрылған

Кестені талдай отыра компанияның жағымды жақтарының басым екендігін
белгілеуге болады. Мәселен, 2012 жыл аграрлық сала еңбеккерлері үшін күрделі
болды. Қуаңшылық салдарынан егін шығымдылығы ойдағыдай болған жоқ.
Еліміздің төрт облысында, атап айтқанда Ақтөбе, Қостанай, Солтүстік Қазақстан
және Ақмола облыстарында астық шығымдылығы өте нашар болды. Ауа
райының қолайсыздығынан туындаған осы қиындықтарға байланысты компания
тауар өндірушілерді қолдау мақсатымен қуаңшылықтан зардап шеккен
егіншілерге несиені өтеу мерзімін ұзартып, біршама мүмкіндік бердік. Сөйтіп,
компания жалпы құны 2 миллиард теңгені құрайтын 110 өтінішті қайта
құрылымдады. Диқандар жергілікті жерде өз мүмкіндіктерін саралай келіп,
қажет болған жағдайда компанияға өтініш айта алған. Бұл компания үшін кең
қолданылып жүрген тәжірибе. Себебі, «ҚазАгроҚаржы» АҚ-н несие
алушылардың 40 пайызы ғана өз несиелерін дер кезінде жабады. Қалғандары
несие мерзімін ұзартуды сұрауға мәжбүр. Сондықтан біз әрбір несие
алушылардың мәселесін жеке-жеке қарау керек. Көп ретте компания олардың
жағдайын түсініп, өтініштерін қанағаттандыруға тырысады. Бұл компания үшін
табыс табудан да маңыздырақ әлеуметтік жауапкершілік болып табылады.

2013 жылдан бастап шаруа қожалықтарына қаржылық қолдау көрсету
мақсатымен мемлекет ауыл шаруашылығы техникаларының лизингі бойынша
сыйақы ставкаларына республикалық бюджет есебінен субсидия беруді
жоспарлап отыр. Лизинг бойынша сыйақы ставкаларына субсидия беру қаржы
институттары үшін өздерінің жеке және несиеге алған қарыздары есебінен
жүзеге асырылуы керек. Бұл ретте сыйақы ставкасы ұлттық банк тарапынан
жұмыс істеп тұрған арнайы қайта құрылымдау ставкасынан жоғары болуы керек.
Ол жылдық 14 %-дан аспауы керек, оның 7 %-дан астамын лизинг алушы өтесе,
7 % республика бюджетінен бөлінетін субсидия есебінен жабылады. Бөлінетін
субсидияның жалпы көлемі 3 миллиард теңгені құрайды. Ендеше, екінші
дәрежелі банктер арқылы, сонымен бірге «ҚазАгроҚаржы» АҚ арқылы
жүргізілетін қаржыландыру көлемі 42 миллиард теңге болады.

Қорытылай келе, «ҚазАгроҚаржы» АҚ еліміздің агроөнеркәсіптік кешен
саласында мемлекеттік саясатты іске асырудағы жетекші компания болып
табылады. Компания  еліміздің кәсіпкерлері мен инвесторларын, ауыл
шаруашылығы лизингін дамыту мақсатында, бірлескен ынтымақтастық орнату
мәселелерін дамытуға көп атсалысады. Дегенмен, осы талпыныстардың барлығы
төменгі сыйақымен берілетін бюджет қаражаттарының шектеулігі жағдайында
туындап отыр. Егер осы мәселе өз шешімін тауып, мемлекеттен аталмыш
салаларға қаражаттар көп бөлінетін болса, елімізде «ҚазАгроҚаржы» АҚ сияқты
кәсіпорындар көп болар еді. Отандық кәсіпкерлердің кәсіпқойлығы мен еңбек
тәжірибесі сияқты факторлардың жиынтығы, сондай-ақ «ҚазАгроҚаржы» АҚ
құптарлық зор тәжірибесі және қажетті мемлекеттік қолдау, елімізде сапалы
жаңа өнеркәсіптік өндірістерді дамытуға серпіліс берері сөзсіз.

